
MËSIMI 27 

 

1. Çfarë u bëri Faraoni i ri Izraelitëve? 

-Ai i bëri të gjithë Izraelitët skllevër. 

 

2. Pse i bëri Faraoni të gjithë Izraelitët skllevër? 

-Faraoni kishte frikë se mos Izraelitët do të merrnin 

kontrollin e vendit të tij. 

 

3. Pse kishte frikë Faraoni që Izraelitët do të merrnin 

kontrollin e vendit të tij? 

-Sepse Izraelitët u shtuan shumë. 

 

4. Kush po e drejtonte Faraonin që t'i bënte Izraelitët 

skllevër? 

-Satani. 

 

5. Pse donte Satani që t'i shkatërronte Izraelitët? 

-Sepse Satani e dinte që Perëndia premtoi të dërgonte 

Shpëtimtarin nëpërmjet Izraelitëve. 

 

6. Pse i bekoi Perëndia Izraelitët? 

-Sepse Perëndia i donte Izraelitët. 

-Sepse Perëndia nuk do ta thyente premtimin e Tij ndaj 

Abrahamit, Isakut dhe Jakobit. 

 

7. Pse dërgoi Perëndia vajzën e Faraonit të keq për ta 

adoptuar Moisiun? 

-Sepse Perëndia planifikoi të nxirrte Izraelitët jashtë 

Egjiptit nëpërmjet Moisiut. 

8. A mund ta ndalojë ndonjë person, Satani apo demonët 

punën e Perëndisë? 

-Jo. 

 

9. A ishin në gjendje Izraelitët ta çlironin veten e tyre nga 

Faraoni? 

-Jo. 

 

10. A ishte në gjendje Moisiu t'i shpëtonte Izraelitët nga 

Faraoni? 

-Jo. 

 

11. Kush ishte i Vetmi që ishte në gjendje që t'i shpëtonte 

Izraelitët nga Faraoni? 

-Perëndia. 

 

12. Kush ishte i Vetmi që mund t'i shpëtojë njerëzit nga 

Satani? 

-Perëndia. 

 

-Izraelitët kishin qenë në Egjipt në skllavëri për 400 vjet. 

 

-Për shkak se Izraelitët vuajtën kaq shumë, ata i thirrën 

Perëndisë. 

 

Le të lexojmë Eksodi 2:23b 

 

23b-Bijtë e Izraelit rënkonin për shkak të skllavërisë; 

ata bërtitën dhe britma e tyre për shkak të skllavërisë u 

ngjit deri tek Perëndia. 

-A nuk e dinte Perëndia që Izraelitët po vuanin? 

-A nuk i dëgjonte Perëndia thirrjet e Izraelitëve? 
 

Le të lexojmë Eksodi 2:24-25 
 

24-Kështu Perëndia dëgjoi rënkimin e tyre, dhe 

Perëndisë iu kujtua besëlidhja që kishte përfunduar me 

Abrahamin, me Isakun dhe me Jakobin. 

25-Dhe Perëndia shikoi bijtë e Izraelit, dhe Perëndia u 

kujdes për ta. 
 

-Perëndia i dëgjoi thirrjet e Izraelitëve. 
 

-Perëndia gjithashtu kujtoi premtimin e Tij ndaj 

Abrahamit, Isakut dhe Jakobit. 
 

-Cili ishte premtimi i Perëndisë ndaj Abrahamit, Isakut 

dhe Jakobit? 
 

-Premtimi i Perëndisë ishte që, pas 400 vjetësh, Ai do t'i 

kthente Izraelitët në tokën e Kananit. 
 

-Ndoshta Izraelitët menduan që Perëndia i kishte harruar 

ata, por Perëndia nuk harron. 
 

-Perëndia do të bëjë gjithmonë atë që Ai premton të bëjë. 
 

-Megjithëse Perëndia kurrë nuk nxitohet, Ai gjithmonë do 

të bëjë atë që e ka premtuar në kohën e vet. 
 

-Ku ishte Moisiu? 

-A nuk kishte planifikuar Perëndia t'i nxirrte Izraelitët  

jashtë Egjiptit me anë të Moisiut? 

-A nuk kishte planifikuar Perëndia t'i nxirrte Izraelitët nga 

skllavëria me anë të Moisiut? 

 

-Për shkak se Faraoni donte ta vriste Moisiun, Moisiu 

kishte ikur për në tokën e Madianit. 

 

-Në tokën e Midianit, Moisiu u martua dhe kishte dy djem. 

 

-Një ditë, ndërsa Moisiu po ruante delet e vjehrrit të tij, ai 

pa një pamje të çuditshme. 

 
Le të lexojmë Eksodi 3:1-3 

 
1-Ndërkaq Moisiu po kulloste kopenë e Jethros, 

vjehrrit të tij dhe prift i Madianit; ai e çoi kopenë matanë 

shkretëtirës dhe arriti në malin e Perëndisë, në Horeb. 

2-Dhe Engjëlli i ZOTIT iu shfaq në një flakë zjarri, në 

mes të një ferrishtjeje. Moisiu vështroi dhe ja që ferrishtja 

po digjej nga zjarri, por nuk konsumohej. 

3-Atëherë Moisiu tha: "Tani do të zhvendosem për të 

parë këtë shfaqje madhështore: pse ferrishtja nuk po 

konsumohet!". 

 

-Çfarë pa Moisiu? 

-Moisiu pa një shkurre që po digjej, por nuk po 

konsumohej. 

 

-Pse nuk po konsumohej shkurrja që pa Moisiu duke u  

djegur? 

-Sepse Perëndia ishte në shkurren. 

 

-Për shkak se Perëndia ishte në shkurren, shkurrja nuk 

konsumohej. 

-Perëndia është i gjithëpushtetshëm. 

-Asnjë nuk mund të bëjë atë që mund të bëjë Perëndia. 

 

-Pse ishte Perëndia te shkurrja që digjej? 

-Perëndia ishte në shkurren që digjej për të folur me 

Moisiun për Izraelitët. 

 

-Si ngjasonin Izraelitët me shkurren që digjej? 

 

-Ashtu siç zjarri donte të konsumonte shkurren që digjej, 

Satani dhe Faraoni donin të shkatërronin Izraelitët. 

 

-Ashtu siç Perëndia ishte në shkurren që digjej, Ai ishte 

edhe me Izraelitët. 

 

-Satani dhe Faraoni  nuk ishin në gjendje të shkatërronin 

Izraelitët ndërsa Perëndia ishte me ta. 

 

-Nga shkurrja që digjej, Perëndia thirri emrin e Moisiut. 

 

Le të lexojmë Eksodi 3:4 

 

4-ZOTI vuri re që ai ishte zhvendosur për të parë, dhe 

Perëndia e thirri nga mesi i ferrishtes dhe i tha: "Moisi, 

Moisi!". Ai u përgjigj: "Ja ku jam". 

-Moisiu nuk e dinte që Perëndia ishte në shkurren që 

digjej deri kur Perëndia i foli atij nga shkurrja. 

 

-Si e dinte Perëndia gjuhën e Moisiut? 

-Perëndia di çdo gjuhë. 

-Nuk ka ndonjë gjuhë që Perëndia nuk e di. 

 

-Perëndia di gjuhën tënde gjithashtu. 

 

-Perëndia dëgjon çdo gjë që ti thua. 

-Perëndia kupton çdo gjë që ti thua. 

 

-Madje edhe nëse ti pëshpërin, Perëndia dëgjon çdo gjë. 

 

-Perëndia i foli përsëri Moisiut nga shkurrja që digjej: 

 

Le të lexojmë Eksodi 3:5-6 

 

5-Perëndia tha: "Mos u afro këtu: hiq sandalet nga 

këmbët, sepse vendi në të cilin ndodhesh është vend i 

shenjtë". 

6-Pastaj tha dhe këto fjalë: "Unë jam Perëndia i atit 

tënd, Perëndia i Abrahamit, Perëndia i Isakut dhe Perëndia 

i Jakobit". Dhe Moisiu fshehu fytyrën e tij, sepse kishte 

frikë të shikonte Perëndinë. 

 

-Pse i tha Perëndia Moisiut të hiqte këpucët? 

 

-Sepse Moisiu po qëndronte përpara Perëndisë së 

përsosur. 

-Sepse Moisiu po qëndronte përpara Perëndisë së shenjtë. 

-Perëndia i tregoi pastaj Moisiut për Izraelitët. 
 

Le të lexojmë Eksodi 3:7-10 
 

7-Pastaj Zoti tha: "Sigurisht që e kam parë pikëllimin e 

popullit tim që ndodhet në Egjipt dhe e kam dëgjuar 

britmën e tij për shkak të shtypësve të tij, sepse i njoh 

vuajtjet e tij. 

8-Kështu zbrita për ta çliruar nga dora e Egjiptasve dhe 

për ta çuar nga ky vend në një vend të mirë dhe të hapur, 

në një vend ku rrjedh qumështi dhe mjalti, në vendin ku 

ndodhen Kananejtë, Hitejtë, Amorejtë, Perezejtë, Hivejtë 

dhe Jebusejtë. 

9-Dhe tani, ja britma e bijve të Izraelit ka arritur deri 

tek unë, dhe kam parë gjithashtu se si Egjiptasit i shtypin. 

10-Prandaj eja dhe unë do të të dërgoj te Faraoni me 

qëllim që ta nxjerrësh popullin tim, bijtë e Izraelit, nga 

Egjipti". 
 

-Perëndia i tregoi Moisiut që Ai i kishte dëgjuar britmat e 

Izraelitëve. 
 

-Perëndia i tregoi Moisiut që Ai kishte zgjedhur Moisiun që 

të udhëhiqte Izraelitët jashtë Egjiptit dhe jashtë skllavërisë. 
 

-Perëndia i tregoi Moisiut që Ai kishte zgjedhur Moisiun 

që të udhëhiqte Izraelitët për në tokën e Kananit. 
 

-Si iu përgjigj Moisiu Perëndisë? 
 

Le të lexojmë Eksodi 3:11 

11-Por Moisiu i tha Perëndisë: "Kush jam unë që të 

shkoj te Faraoni dhe t'i nxjerr bijtë e Izraelit nga Egjipti?". 

 
-Moisiu i tha Perëndisë që ai nuk ishte në gjendje për t'i 

udhëhequr Izraelitët jashtë Egjiptit. 

 
-Pse nuk ishte në gjendje Moisiu për t'i udhëhequr 

Izraelitët jashtë Egjiptit? 

 
-Sepse Moisiut iu kujtua koha kur ai u përpoq të 

ndihmonte Izraelitët, por kishte dështuar. 

 
-Si iu përgjigj Perëndia Moisiut? 

 
Le të lexojmë Eksodi 3:12 

 
12-Perëndia tha: "Unë do të jem me ty, dhe kjo do të 

jetë për ty shenja që të kam dërguar unë: Kur ta kesh 

nxjerrë popullin nga Egjipti, ju do t'i shërbeni Perëndisë 

mbi këtë mal". 

 
-Perëndia i tha Moisiut që Ai do të ishte të. 

-Perëndia i dha Moisiut një shenjë gjithashtu. 

 
-Cila ishte shenja që Perëndia i dha Moisiut? 

 
-Perëndia i premtoi Moisiut që Ai do ta sillte përsëri 

Moisiun në malin ku ai po qëndronte para shkurres që  

digjej. 

-Emri i malit ishte Mali Sinai. 

 

-Si iu përgjigj Moisiu Perëndisë? 

 

Le të lexojmë Eksodi 3:13 

 

13-Atëherë Moisiu i tha Perëndisë: "Ja, kur të shkoj te 

bijtë e Izraelit dhe t'u them: "Perëndia i etërve tuaj më ka 

dërguar te ju", po të jetë se ata më thonë: "Cili është emri i 

tij?", ç'përgjigje duhet t'u jap?". 

 

-Moisiu kishte frikë se mos Izraelitët nuk do ta besonin atë 

kur ai t'u thoshte që Perëndia e kishte dërguar për t'i 

çliruar nga skllavëria. 

 

-Prandaj, Moisiu i kërkoi Perëndisë Emrin e Tij të cilin do 

t'ua tregonte Izraelitëve. 

 

-Si u përgjigj Perëndia? 

 

Le të lexojmë Eksodi 3:14 

 

14-Perëndia i tha Moisiut: "UNÉ JAM AI QÉ JAM". 

Pastaj tha: "Do t'u thuash kështu bijve të Izraelit: "UNÉ 

JAM-i më ka dërguar tek ju"". 

 

-Perëndia i tha Moisiut që t'u thoshte Izraelitëve se "UNË 

JAM"-i e kishte dërguar Moisiun për t'i çliruar ata nga 

skllavëria. 

-Çfarë kuptimi ka emri i Perëndisë "UNË JAM"? 

 

-Ka kuptimin që Perëndia nuk ka fillim. 

-Ka kuptimin që Perëndia nuk ka fund. 

 

-Ka kuptimin që Perëndia ka jetuar gjithmonë. 

-Ka kuptimin që nuk ka patur kurrë një kohë kur Perëndia 

nuk ishte i gjallë.  

 

-Perëndia i tha edhe këtë Mosiut: 

 

Le të lexojmë Eksodi 3:15-18a 

 

15-Perëndia i tha akoma Moisiut: "Do t'u thuash kështu 

bijve të Izraelit: "Zoti, Perëndia i etërve tuaj, Perëndia i 

Abrahamit, Perëndia i Isakut dhe Perëndia i Jakobit më ka 

dërguar tek ju. Ky është emri im përjetë. Ky ka për të qenë 

gjithnjë emri im me të cilin do të kujtohem nga të gjitha 

breznitë". 

16-Shko dhe mblidh pleqtë e Izraelit dhe u thuaj atyre: 

"Zoti, Perëndia i etërve tuaj, Perëndia i Abrahamit, i Isakut 

dhe i Jakobit m'u shfaq, duke thënë: Unë patjetër ju kam 

vizituar dhe kam parë atë që ju bëjnë në Egjipt; 

17-dhe kam thënë: Nga shtypja e Egjiptit do t'ju çoj në 

vendin e Kananejve, të Hitejve, të Amorejve, të Perezejve, 

të Hivejve dhe të Jebusejve, në një vend ku rrjedh qumësht 

dhe mjaltë". 

18a-Dhe ata do t'i binden zërit tënd. 

-Perëndia i tha gjithashtu Moisiut që t'u tregonte 

Izraelitëve se Perëndia i Abrahamit, Isakut dhe Jakobit e 

kishte dërguar Moisiun për t'i çliruar ata nga skllavëria. 

 

-A do t'i linte Faraoni Izraelitët të iknin nga Egjipti? 

 

-Ja se çfarë tha Perëndia: 

 

Le të lexojmë Eksodi 3:19-20 

 

19-[Perëndia tha] “Por unë e di që mbreti i Egjiptit nuk 

do t'ju lejojë të shkoni, veç po të jetë i shtrënguar nga një 

dorë e fuqishme. 

20-Atëherë unë do të shtrij dorën time dhe do të godas 

Egjiptin me të gjitha mrekullitë që unë do të bëj në mes 

tyre; pas kësaj ai do t'ju lërë të ikni”. 

 

-Perëndia tha që Faraoni nuk do t'i linte Izraelitët të iknin 

nga Egjipti. 

 

-Si e dinte Perëndia që Faraoni nuk do t'i linte Izraelitët të 

iknin nga Egjipti? 

-Perëndia di çdo gjë. 

 

-Para se ti të mendosh një mendim, Perëndia e njeh 

mendimin tënd. 

-Para se ti të thuash një fjalë, Perëndia e njeh fjalën tënde. 

 

-Para se të bësh diçka, Perëndia e di se çfarë po nis të bësh. 

 

-Moisiu akoma kishte frikën që Izraelitët nuk do të  

besonin që Perëndia kishte zgjedhur atë për t'i udhëhequr 

jashtë Egjiptit ata. 

 

-Ja se çfarë i tha Moisiu Perëndisë: 

 

Le të lexojmë Eksodi 4:1 

 

1-Moisiu u përgjigj dhe tha: "Por ja, ata nuk do të më 

besojnë as do t'i binden zërit tim, sepse do të thonë: ‘Zoti 

nuk të është shfaqur’". 

 

-Për shkak se Moisiu kishte frikë, Perëndia i tha Moisiut 

dy shenja për t'ua treguar Izraelitëve. 

 

Le të lexojmë Eksodi 4:2-9 

 

2-Atëherë ZOTI i tha: "Ç'është ajo që ke në dorë?". Ai 

u përgjegj: "Një bastun". 

3-ZOTI tha: "Hidhe për tokë". Ai e hodhi për tokë, dhe 

ai u bë një gjarpër, para të cilit Moisiu iku me vrap. 

4-Atëherë ZOTI i tha Moisiut: "Zgjate dorën dhe kape 

nga bishti". (Ai zgjati dorën dhe e mori, dhe në dorën e tij 

ai u bë një bastun). 

5-"Këtë ke për të bërë", tha ZOTI, "me qëllim që të 

besojnë se ZOTI, Perëndia i etërve të tyre, Perëndia i 

Abrahamit, Perëndia i Isakut dhe Perëndia i Jakobit të 

është shfaqur". 

6-ZOTI i tha akoma: "Tani vër dorën në gjirin tënd". 

Dhe ai vuri dorën e tij në gji dhe pastaj e tërhoqi, dhe ja,  

dora ishte lebrosur, e bardhë si bora. 

7-ZOTI i tha akoma: "Vëre përsëri dorën në gjirin 

tënd". Ai e vuri përsëri dorën e tij në gji dhe pastaj e 

tërhoqi nga gjiri, dhe ja, ajo ishte bërë njëlloj si mishi i tij. 

8-"Tani ka për të ndodhur që, po të jetë se nuk të 

besojnë dhe nuk e dëgjojnë zërin e shenjës së parë, do të 

besojnë zërin e shenjës së dytë. 

9-Por, në rast se ata nuk do t'u besojnë as këtyre dy 

shenjave dhe nuk do t'i binden zërit tënd, ti atëhere merr 

ujë nga lumi dhe derdhe mbi tokë të thatë; dhe uji që do të 

kesh marrë nga lumi do të bëhet gjak mbi tokën e thatë". 

 

-Cila ishte shenja e parë që tregonte se Perëndia e kishte 

zgjedhur Moisiun për të udhëhequr Izraelitët jashtë 

Egjiptit? 

 

-Shkopi i Moisiut u kthye në një gjarpër dhe përsëri në 

shkop. 

 

-Cila ishte shenja e dytë që tregonte se Perëndia e kishte 

zgjedhur Moisiun për të udhëhequr Izraelitët jashtë 

Egjiptit? 

 

-Dora e Moisiut u bë me lebër kur ai e futi dorën brenda 

në gji dhe u shërua përsëri kur ai e futi dorën përsëri 

brenda në gji.  

 

-Edhe me këto dy shenja nga Perëndia, Moisiu kishte 

akoma frikë se mos Izraelitët nuk do ta ndiqnin atë. 

 

-Ja se çfarë i tha Moisiu Perëndisë: 

Le të lexojmë Eksodi 4:10 

 

10-Atëherë Moisiu i tha ZOTIT: "Mjerisht, o Zot, unë 

nuk jam njeri i gojës; nuk isha i tillë në të kaluarën dhe 

nuk jam i tillë që kur i ke folur shërbëtorit tënd, sepse jam 

i ngathët në fjalë dhe kuvend". 

 

-Moisiu i tha Perëndisë që nuk ishte në gjendje të fliste 

mirë. 

 

-Si u përgjigj Perëndia? 

 

Le të lexojmë Eksodi 4:11-12 

 

11-ZOTI i tha: "Kush e ka bërë gojën e njeriut, ose 

kush e bën njeriun të pagojë, të shurdhër, me sy ose të 

verbër? A nuk jam unë vallë, ZOTI? 

12-Dhe tani shko, unë do të jem me gojën tënde dhe do 

të të mësoj atë që duhet të thuash". 

 

-Kush ishte Ai që i dha Moisiut aftësinë për të folur? 

-Perëndia. 

 

-Kush ishte Ai që ishte në gjendje ta ndihmone Moisiun të 

fliste mirë? 

-Perëndia. 

 

-Perëndia po i thoshte Moisiut që Ai do ta ndihmonte atë 

të fliste mirë. 

 

-Megjithëse Perëndia donta ta ndihmonte Moisiun, Moisiu  

akoma nuk donte që t'i udhëhiqte Izraelitët jashtë Egjiptit. 

 

-Le të lexojmë atëherë se çfarë i tha Moisiu Perëndisë: 

 

Le të lexojmë Eksodi 4:13 

 

13-Por Moisiu tha: "Oh! Zot, dërgo mesazhin tënd 

nëpërmjet kujt të duash!". 

 

-Perëndia u zemërua me Moisiun, sepse Moisiu kishte 

frikë t'i udhëhiqte Izraelitët jashtë Egjiptit. 

 

-Por Perëndia premtoi të dërgonte dikë për ta ndihmuar 

Moisiun t'i fliste Faraonit. 

 

Le të lexojmë Eksodi 4:14-17 

 

14  Atëherë zemërimi i ZOTIT u ndez kundër Moisiut, 

dhe i tha: "A nuk është ndofta Aaroni vëllai yt, Leviti? 

Unë e di që ai flet bukur. Ja tani, ai po del të të takojë; sa 

të të shohë do të ndjejë gëzim në zemër të vet. 
 

15-Ti do t'i flasësh dhe do t'i vësh fjalët në gojën e tij, 

dhe unë do të jem me gojën tënde dhe me gojën e tij dhe 

do t'ju mësoj atë që duhet të bëni. 
 

16-Ai do të jetë zëdhënësi yt në popull; kështu ai për ty 

do të jetë goja dhe ti për të do të jesh si Perëndia. 
 

17-Tani merr në dorë këtë bastun me të cilin ke për të 

bërë mrekullitë". 

-Kë dërgoi Perëndia që të ndihmonte Mosiun t'i fliste 

Faraonit? 

-Aaronin, vëllanë e Moisiut. 

 

-Për shkak se Perëndia premtoi që vëllai i Moisiut, Aaroni, 

do ta ndihmonte atë, Moisiu më në fund ra dakort. 

 

Le të lexojmë Eksodi 4:18 dhe 20 

 

18-Atëherë Moisiu iku, u kthye te Jethro, vjehrri i tij, 

dhe i tha: "Oh, lërmë të shkoj dhe të kthehem te vëllezërit 

e mi që janë në Egjipt, për të parë në se ende janë gjallë". 

Dhe Jethro i tha Moisiut: "Shko në paqe". 

20-Kështu Moisiu mori të shoqen dhe bijtë e tij, i hipi 

mbi gomar dhe u kthye në vendin e Egjiptit. Dhe Moisiu 

mori në dorë bastunin e Perëndisë. 
 

-Perëndia ishte i duruar me Moisiun. 
 

-Megjithëse Moisiu nuk donte t'i udhëhiqte Izraelitët 

jashtë Egjiptit, Perëndia e kishte zgjedhur atë. 
 

-Pse donte Perëndia t'i shpëtonte Izraelitët nga skllavëria? 
 

-Sepse Perëndia i donte ata dhe Ai nuk donte që ata të 

jetonin në skllavëri. 

-Sepse Perëndia i pati premtuar Abrahamit që Ai do t'i 

kthente ata përsëri në tokën e Kananit. 
 

-Sepse Perëndia i pati premtuar Abrahamit që Ai do të 

dërgonte Shpëtimtarin nëpërmjet Izraelitëve.  


